
 ‘Cenedl ffabrig - chwifio’r faner dros greadigrwydd’ yn Oriel Saatchi, Llundain.
Mae Oriel Saatchi yn falch i arddangos gwaith unigryw'r arlunydd Haf Weighton rhwng 22 Mawrth a 6 Ebrill 2018, yn ogystal â dangos celf a grëwyd ar y cyd rhyngddi ag Ysgol Gynradd Pencoed. 
Artist sy’n byw ac yn gweithio ym Mhenarth yw Haf Weighton. Mae’n defnyddio print, paent a phwythau i greu ei gwaith. Mae Haf yn ystyried ei phortreadau fel ymateb benywaidd, naturiol, emosiynol a sensitif i bensaernïaeth - strwythurau sydd fel arfer wedi eu creu a’u gynllunio gan ddynion yn hytrach na menywod.
O fewn yr arddangosfa hon mae Haf wedi cynnwys ei gwaith ei hun yn ogystal â’r darnau y bu’n gweithio arnynt gyda disgyblion Ysgol Gynradd Pencoed, fel rhan o Gynllun Ysgolion Creadigol Arweiniol, Cyngor Celfyddydau Cymru.

Mae cariad Haf at deithio a’r diwylliannau sy’n gysylltiedig i’w hunaniaeth ei hun yn ganolog i’w gwaith. Mae’n tynnu ar brofiadau o’r lleoedd amlddiwylliannol mae’n eu galw’n gartref. 

Roedd natur ei gwaith celf yn ei gwneud yn ddewis delfrydol i weithio gyda phlant Ysgol Gynradd Pencoed ar brosiect yn edrych ar syniadau ynghylch hunaniaeth.
Yn yr arddangosfa, mae Haf wedi cynnwys paentiad mawr wedi’i bwytho o’r enw ‘Growing on Green Lanes’ sy’n darlunio’r dylanwadau Twrcaidd a Groegaidd sydd ar ardal Green Lanes yn Llundain, a’r coed olewydd a ffigys a’r arwyddion lliwgar sydd i’w gweld yno. 

Mae’r darlun 'Cows of Cavendish' yn darlunio’r stryd ble ‘roedd Haf yn arfer byw. Mae’r tai ar y stryd wedi’u haddurno â buchod plaster: atgof o’r porthmyn a oedd yn hebrwng eu hanifeiliaid drwy Green Lanes ar eu hynt i laethdai Cymreig ar ddechrau’r ganrif ddiwethaf. 

Mewn paentiad arall wedi’u bwytho, portreadir Caerdydd, dinas magwraeth Haf.   Gwelir blaen siopau ac adeiladau cyfarwydd megis Morgan Quarter, Spillers Records a siop enwog David Morgan, sydd bellach wedi cau.

Ysgol Pencoed – Cynllun Ysgolion Creadigol Arweiniol
Dewisodd Ysgol Pencoed 18 o fyfyrwyr o Flwyddyn 4 i weithio ar brosiect newydd gyda Haf. Drwy ddefnyddio creadigrwydd, mae’r prosiect yn anelu at godi lefelau cyrhaeddiad mewn rhifedd, yn ogystal â gwella hyder a hunan-barch yn y grŵp.

Dechreuodd Haf ar y prosiect ym Mhencoed drwy ddarlunio ei bywyd o fewn amlinelliad o’i chorff ar ddalen fawr o bapur. Roedd y darluniau o fewn yr amlinelliad yn dangos y lleoedd y mae wedi byw ynddynt, wedi’u cysylltu at ei gilydd â llinellau bras, i bortreadu edau. Ymatebodd y plant drwy dynnu amlinelliadau o’u hunain a braslunio eu diddordebau hwythau. Mae rhywfaint o’r gwaith hwn i’w weld yn yr Arddangosfa.
Roedd cam nesaf y prosiect yn gysylltiedig â thema Cyfnod y Stiwartiaid. Defnyddiodd y disgyblion dechnegau tecstilau i greu ymatebion personol i Jac yr Undeb (symbol a ddatblygwyd pan ddaeth y Stiwartiaid i’r orsedd yn Lloegr) gan adlewyrchu eu hunaniaeth a’u diddordebau eu hunain.
Trefnwyd te parti ar y thema ar gyfer y gymuned leol ym Mhencoed ac maent yn bwriadu datblygu eu sgiliau rhifedd i werthu canhwyllau, te a’u gwaith celf eu hunain. 
Arddangoswyd y gwaith yn Oriel yr Aelwyd yn Llandochau yn Ebrill 2017 cyn iddi ddod i Oriel y Saatchi yn Llundain.
DIWEDD

Am fwy o fanylion a chyfweliadau cysylltwch â Haf Weighton ar www.hafanhaf.com <http://www.hafanhaf.com> 07807 038574.
Am wybodaeth ynglŷn â’r Prosiect Ysgolion Creadigol Arweiniol cysylltwch ag Iwan Llwyd, Swyddog Cyfathrebu, Cyngor Celfyddydau Cymru iwan.llwyd@celf.cymru .
Cysylltwch ag Oriel Saatchi:  press@saatchigallery.com press@saatchigallery.com

